
Cofnodion Cyfarfod Cyngor Cymuned Llanddeiniolen 1af Gorffennaf 
 

Croeso a Gweddi - Rhoddwyd Croeso gan Gadeirydd, Gareth Hughes a gair o weddi gan 
Idris Thomas 

Presennol  

Y Cadeirydd Gareth Hughes ynghyd a’r Cynghorwyr, Elwyn Jones, Jane Pierce, Elen George, 
Idris Thomas, Phyllis Ellis, Sasha Williams a Berwyn Parry Jones. 

Ymddiheuriadau 

Dawn Parry, Rhian Evans-Hill 

  

Datgan Buddiant  

Dim 

 

Clybiau Ieuenctid 

Diolch i Sïon Bryn Roberts am ddod i drafod dyfodol costau i gyllido clybiau'r plwyf. Cafwyd 
trafodaeth gadarnhaol ac adeiladol iawn. Mae’r Cyngor Cymuned yn cyllido 3 clwb Ieuenctid 
yn yr ardal sef Bethel, Deiniolen a Rhiwlas. Mae costau o wahanol feysydd wedi cynnydd yn 
sylweddol, ond mae’r Cyngor yn awyddus i barhau i gyllido'r clybiau yma. Mae’r Clwb ar gael 
yn y tri lleoliad unwaith yr wythnos o fis Medi, yn dilyn tymor Ysgol. Mae sawl gweithgaredd 
gwahanol ar gael yno i ieuenctid Ysgol Uwchradd. Er bod rhwng 15 ac 20 yn cyfarfod yn 
wythnosol, mae’r Cyngor yn awyddus i gael mwy yn mynychu, yn y pentrefi, er mwyn 
caniatáu i allu fod o werth i gyllido yn y dyfodol. Felly da chi ieuenctid, ewch ddechrau Medi 
er mwyn i chi gael rhoi syniadau o be fuasech chi’n dymuno ei wneud yn y clwb yn 
wythnosol.  

  

Ymgynghoriad o dai fforddiadwy ym  Mhenisa’r-waun 

Diolch I Chloe Tudur Jones, Hwylusydd Tai Gwledig a Kirsty Ackford, Tai Gogiedd Cymru am 
drafodaeth o bosibilrwydd o gael 20 o dai fforddiadwy yn y pentref. Fel rhan o 
ymgynghoriad, bydd holiadur yn cael ei ddosbarthu gan lythyru pawb yn y gymuned er 
mwyn cael barn o’r angen yn yr ardal. Byddant yn creu adroddiad cyn symud ymlaen 
ymhellach. Os bydd datblygiad, yna bydd tai yn barod mewn oddeutu 2 flynedd. 

 

Cofnodion Cyfarfod y 3ydd Mehefin  



Cafwyd y Cofnodion yn gywir a nodwyd  fod yr holl benderfyniadau wedi eu gwneud yn 
unfryd gan Y Cyngor: 

  

  Elwyn Jones  (1)  Idris Thomas (2) 

 

Materion o’r Cofnodion 

Lloches Rhiwlas - Bydd y Gysgodfa’n yn ei lle erbyn diwedd Gorffennaf. 

Lloches Gwaelod Bethel - Mae’r Gysgodfa’n wedi cael ei gwneud yn ddiogel, am y tro. 

 

Gohebiaeth a Materion Eraill 

Llyn Celanedd - Derbyniwyd llythyr gan Ieuan Wyn yn codi ymwybyddiaeth fod y llyn a’r 
ardal sydd dan ofal yr ymddiriedolaeth Natur Gogledd Cymru, ac sydd yn warchodfa ac yn 
atynfa unigryw a hynod i nifer health o adar, wedi ei enwi am ryw reswm yn Saesneg “The 
Spinnies”. 

Mae’r hen enw, Llyn Celanedd yn ganrifoedd oed, ac yn gydnaws ag enwau lleoedd Cymreig 
eraill yr ardal. Cais sydd yma dan sylw i’r Ymddiriedolwyr ddefnyddio’r enw “Llyn Celanedd” 
yn lle “The Spinnies”. Cefnogwn y cais yn unfrydol.  

 

Cynllunio 

Dyma’r ceisiadau a dderbyniwyd: 

C25/0218/18/LL - Caeau Uchaf, Porth Y Gogledd, Deiniolen. LL55 3HY 

Cais i adeiladu sied amaethyddol ar gyfer cadw defaid. Penderfyniad, Dim Gwrthwynebiad. 

C25/0447/18/DT - Tyddyn Hendre, Penisa’r-waun, LL55 3PP 

Dymchwel estyniad unllawr presennol. Codi estyniad deulawr Newydd, dreif Newydd a 
mynedfa gerbydol. Penderfyniad, Dim Gwrthwynebiad 

Cais Cynllunio storfa Batri, Llanddeiniolen.  

Bydd y ddau gais yma yn mynd o flaen y Pwyllgor Cynllunio ar Orffennaf 14eg 

 

Llwybrau 

Cafwyd ymateb hefyd gan yr adran llwybrau yn dilyn ein cais ar y llwybrau canlynol 

Llwybr ger Bryn Pistyll sydd di ei gau, oherwydd bod 2 goeden wedi disgyn, ac mae’r 
tirfeddiannwr yn fod i ddelio gyda hyn, er mwyn ail agor y llwybr. 



Disgwyl amcan brisiau ar gyfer gwellau gweddill y llwybrau a nodwyd eisoes. 

 

Adborth Is Bwyllgor Cynllunio 
Cais Clwb Rygbi  - Yn dilyn trafodaeth gadarnhaol, penderfynwyd cefnogi y cais a 
rhoddwyd £1000 o’r adran Cyllid Prosiect Cymunedol. 

Cais Eisteddfod yr Urdd Ysgol Brynrefail - Penderfynwyd cyfrannu £200 

 

O Gwmpas y Bwrdd 

Capel Ebeneser, Deiniolen a Chapel Bosra Penisa’r-waun - Yn dilyn gwerthu'r ddau adeilad 
yma dwywaith, mae perchnogion wedi gadael adeiladau ynghyd a’r tir o amgylch fynd yn 
sobor o flêr. Mae preswylwyr y tai cyfagos yn cwyno, gan fod llanast, ac mae’r ddau yn ganol 
pentref ac yn tynnu llygaid rhywun yn syth. Mae pryder  oherwydd hyn fod ofn am bla o bob 
math. Gan na fyddom pwy yw’r perchnogion, rydym eisoes di cysylltu ynglŷn â Chapel 
Ebeneser, mi yrrwn ymlaen i’r adran gorfodaeth yng nghyngor Gwynedd iweld os cawn 
ymateb oddi yno eto. 

Gordyfiant heibio Eglwys Llanddeiniolen am Gapel Glasgoed 

Lon Bethel I Dŷ Mawr - Coed unwaith eto wedi gordyfu, ac yn cael eu malu pan mae lorïau 
mawr yn mynd heibio, ac yn achosi peryg ar y lôn. 

 

Cadarnhau Taliadau: 

Derbyniwyd y taliadau ar y rhestr ac arwyddwyd gan y Cadeirydd 

       


